
४६
सम्पूर्ण गांधी वाङ्मय



चाहते हों वे अपने बयान लिख भेजे। साथ ही उन्हें यह आश्वासन भी दिया गया कि उनके बयानोंको बिलकुल गुप्त रखा जायेगा। लेकिन हमें कोई भी खण्डन प्राप्त नहीं हुआ।

अपने निष्कर्षोंको मजबूत बनाने या संशोधित करने के उद्देश्यसे हमने उपद्रव जाँच समितिके[१] समक्ष दिये गये सभी सबूतोंका नि:संकोच उपयोग किया है। यहाँ यह उल्लेखनीय है कि साथमें दिये गये बयानोंमें से बहुतेरे लॉर्ड हंटरकी समितिको बैठकें शुरू होनेसे पहले हमें प्राप्त हो चुके थे।

अधिकतर बयान देशी भाषाओंमें दिये गये। हमने उनका अत्यन्त शुद्ध अनुवाद उपलब्ध कर सकनेकी चेष्टा की है परन्तु हमारी रिपोर्ट के साथ दिये गये बयानोंको मूल जैसा ही समझना चाहिए, क्योंकि हमने इन बयानोंके अनुवादोंके आधारपर गवाहोंसे दुबारा पूछताछ करके तदनुसार उनमें आवश्यक सुधार या संशोधन कर लिये थे।

हमने मार्शल लॉ आयुक्तों या समरी अदालतों द्वारा किये गये फैसलोंके रेकर्डोका, जहाँतक वे हमें मिल सके, अध्ययन भी किया है और हमने कई ऐसे मामलोंके, जो भरतीके दौरान भरतीके तरीकोंके सम्बन्धमें खड़े हुए थे, अदालती विवरण भी देखे।

अन्तमें हम यह बात प्रकट कर देना चाहते हैं कि जहाँ-जहाँ हम लोग गये, उन सब स्थानोंके प्रमुख व्यक्तियोंके और लाहौर तथा अन्य स्थानोंके उन अनेक कार्य-कर्ताओंके हम आभारी हैं जिन्होंने हमारी ऐसी मूल्यवान सहायता की जिसके बिना हम निर्धारित समयमें काम समाप्त न कर पाते।



आपके विश्वस्त,





मो० क० गांधी





सी० आर० दास





अब्बास एस० तैयबजी





एम० आर० जयकर





[अंग्रेजीसे]

		 इस पृष्ठ का पिछला बदलाव ६ मार्च २०२२ को ०७:१२ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।

